                  Ата – аналарға арналған кеңес
Қолдың ұсақ моторикасын дамыту
Тәрбиеші: Байдильдина Д.Б.                      
         Ұсақ моторика мен сөйлеуді дамытудың сиқырлы байланысының құпиясы қолдың саусақтарымен ұсақ қимылдарды орындау кезінде қозғалыстағы саусақ ұштарында қысым пайда болады және ми қабыршақтарына сигнал жібереді, ол баланың сөйлеу қабілетінің қалыптасуына ықпал ететін әзірше әрекетсіз ми қабықтары клеткаларының жандануына әкеледі. Сондықтан қол саусақтарымен әртүрлі қозғалыстарды орындау кезінде сөйлеу қабілеті дамиды, яғни ойлауды дамытады.
         Балалардың саусақпен жұмыс істеуі бірден қалыптаспайды, сондықтан ата-аналардың міндеті сіздің балаңызға ұнайтын сабақтарды таңдай отырып, оқытуды қызықты ойынға айналдыру болып табылады.
 Ең бірінші өзіне өзі қызмет ету дағдыларын дамыту көмектеседі: киіну, түймелерді салу, аяқ киім бауларын байлау, қасықпен және шанышқымен тамақ жеу, сабынмен қол жуу және басқалар. Айрақша өбектеуден аулақ болу және баланы күнделікті қарапайым әдіспен үйрету маңызды;
 Қақпақтарды ашу, байлау, заттарды жіпке ілу, кесеге су құю, кітап беттерін парақтау, қағаздарды ұсақ бөлшектерге бөлу, түйіндерді шешу, қарындашты бас бармағынан шынашағына қарай және керісінше айналдыру, қайшымен (кішкентай балалар үшін қауіпсіз қайшыны пайдалану қажет) қию;
 Құрастыру (міндетті түрде арзан құрастырма сатып алыңыз), пирамидаларды, матрешкаларды және құрастырмалы ойыншықтарды жинау;
 Бала шығармашылығы: ермексазбен жапсыру (бұнда барлық саусақтар қатысады, елеулі еңбекті қажет етеді), түсті қарындаштармен бояу, нобайлау, саусақтық бояулармен сурет салу, жапсыру, мозаика құрастыру, пазл жинау, трафарет бойынша заттарды жиектеу:
 Қағаздар және майлық қағаздардан әртүрлі формалар мен пішіндерді жасау. Алғашында ол қарапайым үшбұрыштар мен төртбұрыштар (әуелі оны сызықтар арқылы белгілеп алу қажет) болуы мүмкін, содан кейінгісі сіздің қиялыңызға байланысты: кемелер, қызғалдақтар, ұшақтар және т.б. Қағазбен жұмыс істеу бала үшін өте маңызды. Оны қаттауға, орауға, шиыршықтауға, ширатуға, парақтауға, мыжуға үйрету қажет;
 Күн сайынғы үй жұмыстары: қамырдан печенье жасау, мандариндерді тазалау, құлыпты кілтпен ашу, телефонмен ойнау, анасына көмектесу, жіпті шүйкеге орау, аяқ киімді ысқышпен тазалау, еден сүрту, жарықты қосу және өшіру.

